
GOUVÈNÈ CUOMO ANONSE ONETOUCH DIRECT AP POTE 270 DYÒB NAN REJYON LWÈS NEW YORK 

 

Konpayi a ki baze nan Florid pral konstwi yon sant sèvis kliyantèl nan Orchard Park 

 

Gouvènè Andrew M. Cuomo te anonse jodi a OneTouch Direct, LLC (OTD), yon sant  maketing ak apèl 

asosye ak konpayi Fortune 500 ki toupatou nan Amerik Dinò, pral tabli yon sant sèvis kliyan nan rejyon 

Lwès New York, sa kap kreye 271 dyòb. Konpayi a, ki genyen plis pase $53 milyon vant, pral envesti plis 

pase $1,5 milyon pou konstwi ak ekipe yon enstalasyon nan Orchard Park, New York.  

 

“Pandan plizyè ane ki sot pase yo, rejyon Lwès New York kòmanse parèt kòm yon zòn dinamik pou 

kwasans sektè prive,” te deklare Gouvènè Cuomo. “Patenarya sa ant gouvenman ak OneTouch Direct 

pral vle di kreyasyon 270 dyòb nan rejyon an epi montre alafwa kalite mendèv lokal la ak sa ki fè zòn nan 

bon pou biznis kap chèche devlope ak pwospere. M ap akeyi OneTouch Direct nan nouvo adrès yo nan 

Rejyon Nò New York epi mwen kontan ede plan sa vanse nan kominote a.” 

 

“OneTouch Direct kontan anpil pou l agrandi nan rejyon Lwès New York paske genyen la moun solid 

kalifye ak yon etik pwofesyonèl san parèy,” te deklare Vis Prezidan, OneTouch Direct, Dave Masi. 

“Espansyon sa pral jwe yon wòl enpòtan nan ede nou bay kliyan sèvis esepsyonèl nan lòt nivo epi bay 

rezilta kliyan nou yo espere jwenn.”  

 

Ansanm prim ankourajman eta a gen ladann jiska $1,25 milyon nan kredi enpo Pwogram Excelsior 

Empire State Development (ESD) a ki baze sou pèfòmans eta a ap bay pou envestisman pwopoze OTD ak 

pwomès kreyasyon dyòb. Si se pa te gwo prim ankourajman Eta New York la, konpayi an te ka fasilman 

ogmante operasyon li yo nan Florid.  

 

“Ak mendèv egzanplè New York la ak repitasyon OneTouch Direct genyen nan atire, konsève ak devlope 

konpetans, konpayi a gen yon bèl fiti nan rejyon Lwès New York,” te deklare Prezidan, Direktè Egzekitif 

ak Komisyonè Empire State Development, Kenneth Adams. “Atravè lidèchip ak sipò Gouvènè Cuomo, 

eta nou an tounen yon leman pou envestisman prive kap kreye dyòb epi konstwi konfyans nan ekonomi 

nou an.” 

Buffalo Niagara Enterprise (BNE) te ede OneTouch Direct chwazi sit la, jwenn prim ankourajman ak 

pèsonèl entènasyonal.  

 

“Desizyon OneTouch Direct pou l agrandi nan Buffalo Niagara afime yon lòt fwa ankò fasilite pou jwenn 

pwopriyete fonsye ak rannman mendèv nou an fè rejyon nou an yon kote ki ofri bon pri pou sèvis 

komèsyal modèn,” te deklare Prezidan ak Direktè Egzektif BNE a, Thomas Kucharski. “Prèske $8 milyon 

nan envestisman ak plizyè santèn dyòb pral gen yon enpak enpòtan sou ekonomi nou an. Pwopriyetè 

Joseph Mole se yon ansyen Nouyòkè rejyon Lwès epi nou kontan anpil pou nou resevwa l ankò nan 

Buffalo Niagara epi remèsye li pou fwa li ak envestisman li nan kominote nou an.” 

 

Senatè Mark Grisanti te di konsa, “Se yon bèl bagay pou wè plis pase 270 dyòb ap vini nan Rejyon Lwès 

New York ak OneTouch Direct LLC., ki pral kounye a twouve l nan Orchard Park. Mèsi pou konfyans ak 

envestisman nou nan rejyon nou an.” 

 

Manm Asanble Michael Kearns te di konsa, “270 nouvo dyòb pral ranfòse ekonomi zòn lan nou an epi 

ankouraje lòt opòtinite pou kwasans entènasyonal. Pawòl la gaye; Lwès New York se yon bèl kote pou 

viv, travay ak envesti.” 

 

Egzekitif Konte Erie, Mark Poloncarz, te di konsa, “Desizyon One Touch Direct  pou l mete operasyon isit 

se yon lòt prèv efò san rete, epi montre yon lòt fwa ankò biznis ap soti tout kote sou latè pou vin tabli 

isit. Envestisman sa ak dyòb sa yo temwaye bon kalite mendèv ak klima komèsyal Konte Erie a ki 

kontinye ap atire atansyon entènasyonal pozitif.” 

